
		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
weve মানিক রচনাসমগ্ৰ
সে মেনে নিত সে জন্য নিজের কাছে অপমানে নিজে কালো হয়ে গিয়ে, কিন্তু এদের সকলকে হার মানাবার অধিকার তো তার নেই। সে উঠে গেলে আর একজন দুজনও যদি তার অনুসরণ করে ?
সীতাকেও মনে পড়ে হেমস্তের।
মার মতোই তাকেও মনে হয় বহু দূর, কুয়াশাচ্ছন্ন। মার মতো বড়ো বড়ো চােখ নেই সীতার, তাই বোধ হয় চােখ দুটি পর্যন্ত তার কল্পনার সীমান্তে সরে গেছে ধারণা হয়। সীতার মৃদু ও তীক্ষা ব্যঙ্গ, আচমকা ঘনিয়ে আসা গান্তীর্য, তিক্ত বিষাদ আর কটু অনুকম্প ভরা কথা এবং কদাচিৎ হেমন্ত যে কোন শ্রেণির জীব ঠিক যেন বুঝে উঠতে পারছে না। এমনি বিব্রত জিজ্ঞাসু দৃষ্টিতে চেয়ে থাকা, এ সব যেন প্রায় ভুলে যাওয়া অতীতের স্মৃতিতে পরিণত হয়ে গেছে, এ সবের জন্য যে প্রতিক্রিয়া জগত নিজের মধ্যে তাই যেন হেমস্তের অবলম্বন।
অথচ, আজকেই দেখা হয়েছিল সীতার সঙ্গে। এসো ভালো ছেলে বলে অভ্যর্থনা জানিয়েছিল সীতা । বলেছিল, ক্লাস হল না বলে কষ্ট হচ্ছে ? মন খারাপ ? কী করব বলে। সবাই তো বিদ্যালাভ করেই খুশি থাকতে পারে না, অন্যায়টন্যায়ের বিরুদ্ধে প্ৰতিবাদও জানাতে চায়।
আজ যেন রীতিমতো বঁাজ ছিল সীতার কথায়, শুধু ব্যঙ্গাত্মক খোঁচা নয়। হেমন্তের মনে হয়েছিল, সে যেন শেষ পর্যন্ত সন্দিহান হয়ে উঠেছে তার মনুষ্যত্ব সম্বন্ধে। তার সঙ্গে মতে না মিলুক, তার নিবৃত্তাপ রক্ষণশীল মতিগতিকে অবজ্ঞা করুক, তার একাগ্ৰ নিষ্ঠা, নিরুপদ্রব সহনশীলতা, দুঃখী মায়ের জন্য তার ভালোবাসা, এ সবের জন্য খানিকটা শ্রদ্ধা তাকে সীতা বরাবর দিয়ে এসেছে। আজ যেন সে শ্রদ্ধাও সে রাখতে পারছে না। মনে হয়েছিল হেমন্তের, তাকে যেন সহ্য করতে পারছে না। সীতা । * অন্যায়ের প্রতিবাদ করা উচিত বইকী।
তবে ? বিদ্যালাভে অবহেলা করাও অন্যায়, অন্যায় সহ্য করাও অন্যায়।
उद ? তখন হেমন্ত বুঝেছিল সীতার জ্বালার মর্ম। কিছু না বলেও সীতা তাকে প্রশ্ন করেছে, আজও তুমি নিক্রিয় হয়ে থাকবে তোমার আদর্শবাদী সুবিধাবাদের আত্মকেন্দ্ৰিক স্বার্থপরতার অজুহাতে ? আজও তুমি এটুকু স্বীকার করবে না যে শিক্ষাথীকেও আজ অন্তত ভাষায় ঘোষণা করতে হবে এ অন্যায়ের দেশব্যাপী প্ৰতিবাদকে সে সমর্থন করে, সেটা রাজনীতি চর্চা হােক বা না হােক ?
জবাব দিতেই হবে সীতার এই অনুচ্চারিত প্রশ্নের। গভীর বিষাদ অনুভব করেছিল হেমন্ত। সীতা কি বুঝবে তার কথা ?
আমার কি মুশকিল জানো সীতা ? হেমন্ত ভূমিকা করেছিল, আমি সিরিয়াসলি কথা বললেও তুমি সিরিয়াসলি নিতে পার না !
কথা ! তোমার শুধু কথা ! তা ছাড়া কী করার আছে ? প্রতিবাদ যে জানানো হবে, তাও তো কথাতেই ? তখন কি হেমন্ত জানত মর্মে মর্মে উপলব্ধি করা কথা কত সহজে কি অনিবাৰ্য ভাবে কাজে বুপান্তরিত হতে পারে ; কণ্ঠের প্রতিবাদ পরিণত হতে পারে জীবন-পাণ ক্রিয়ায় !
সীতা চুপ করে থাকায় আবার সে বলেছিল, কথাকে অত তুচ্ছ কোরো না সীতা। মানুষ বোবা হলে পৃথিবীটা অন্য রকম হত। ও সব বড়ো দার্শনিক কথায় যাব না। আমার কথাটা মন দিয়ে শুনবে কি শাস্ত হয়ে ? তুমি তো জানো, আমি যা বলি তাই করি। কথার প্যাচও কবি না, ফাকিবাজি কথাও बलेि मां।

		 এই পাতা শেষ সম্পাদিত হয়েছে ১০:৪২টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

